Коми кыв урок

Класс: 7
Уроклöн тип: Выль тема восьтöм

Тема: Ногакыв
Мог: 

 Сетны тöдöмлунъяс ногакыв  йылысь.
Задачаяс:
 Велöдан:  1. Сетны челядьлы тöдöмлунъяс «Ногакыв»  тема серти.
                  

                    2. Велöдны аддзыны текстысь  ногакывъяс, а сідз жö кужны  пыртны  ногакывсö сёрниö да гижöдö.

 Сöвмöдан:   1. Сöвмöдны «Коми кыв» предмет серти тöдöмлунъяс восьтыны кöсйöм.
                      2. Сöвмöдны логикаа мöвпалöм да йитчана сёрни.

  Воспитательнöй:  1. Отсавны сöвмöдны ёрта-ёрткöд  да группаын уджавны кужöм.
                                   2. Отсавны сöвмöдны велöдчысьясöс бура кывзыны да кывны 

                                         öта-мöдöс,  пыдди пуктыны ёртöс.
                                   3. Отсавны сöвмöдны асшöр да öткöн уджавны кужöм.

Урок  дырйи  колö: компьютер, проектор, экран, мультимедийнöй презентация 
 Виччысяна бöртасъяс:

1.  Предметнöй:

·  Сöвмöдны  ногакыв  йылысь  тöдöмлунъяс.
2. Метапредметнöй:
Познавательнöй:

· велöдны аддзыны текстысь ногакывъяс;

· гöгöрвоны выльторсö да вежны-петкöдлыны сійöс мöд ногöн (кластерöн);

· вöчны анализ да синтез.
Регулятивнöй:

·  велöдны индыны уроклысь тема да могъяс;

·  велöдысь отсöгöн аддзыны ассьыд вермöмъяс да сьöкыдлунъяс; 
· донъявны ассьыд удж.
Коммуникативнöй:

· велöдыськöд да ёртъяскöд öттшöтш уджавны кужöм;

· ёртъяскöд сёрнитчыны кужöм;

· нуöдны ёрта сёрни;

· аудитория водзын висьтасьöм.

3. Личностнöй:

· бура велöдчыны кöсйöм;

· ас удж донъялöм;

· группаын ёртъяскöд уджавны да сёрнитчыны кужöм.

Урок мунöм.

1. Оргмомент. 
2. Тöдöмлунъяс актуализируйтöм.

Кывъя диктант.  
  Мог: Прöверитны тöдöмлунъяс. 
Велöдчö, бергöдчис, матыстö, тыдовтчис, зэвтчöма, уськöдчис, качайтчис, кутчысис, гудыртчис, мыччысис, тувччыны, пöрöдчигöн,  варччис, копыртчис, вашкöдчö, мöдöдчисны.
Критерийяс:  

«5» - пуктыссьö öшыбкатöм уджысь,
«4» - вöчöма 1-2 öшыбка,
«3» - вöчöма 3-5 öшыбка,
«2» - вöчöма 6-ысь унджык  öшыбка («2» огö пуктöй, гортын лöсьöны схема-подсказка.)
3. Учебнöй проблема сувтöдöм.

 - Кутшöм кывсикас татчö оз лöсяв? (пöрöдчигöн). Мыйла? (Вочавидзö кор? юалöм вылö. Суффиксыс мöд). Кутшöм кывсикасöн лоö тайö кывйыс? (Ог тöдöй).
Тема ?
Кыдзи ті чайтаныд, кутшöм талунъя уроклöн темаыс? Бöрйыны сетöм кывсикасъяс костысь тöдтöм кывсикас.

 (Слайд 1):  Нимвежтас, эмакыв, кадакыв, ногакыв, кывберд, лыдакыв.
       Челядь сувтöдöны мог. 
- Мыйын лои мытшöдыс? (Öта-мöдкöд диалогын тöдчöдöны, мый, вöлöмкö, оз тöдны, мый сэтшöм ногакыв). Сідзкö, могöн лоö  тöдмасьны ногакыв кывсикаскöд.
         Велöдчысьяс висьталöны и пуктöны ас водзаныс задачаяс: 
(Слайд 2) Велöдчам аддзыны … (ногакывъяс). Велöдчам сувтöдны … (юалöмъяс ногакывъяс дорö).  Сöвмöдам сёрни   … (выль кывъясöн). 
4. Выль тема гöгöрвоöдöм.
23§ серти лöсьöдöны кластер.
- Уджалам группаясöн. (Велöдчысьяс юксьöны группаяс вылö. Уськöдöны тöд вылö, кыдзи колö уджавны группаын).
- Öтвылысь дасьтам кластеръяс. 
Быд группа дорйö дасьтöм кластерсö дöска дорын.

Видзöдны роч кывйысь ногакыв йылысь материал да öткодявны тöдöмлунъяссö.
http://prezentacii.com/po_russkomu_yaziku/8718-deeprichastie-kak-chast-rechi.html
5.Материал вынсьöдöм.

- Кужам-ö вöдитчыны тöдöмлунъясöн? 

195 удж. Лыддьяй сёрникузяяссö.  Бöрйöй да гижöй кадакывъяссö на дорö йитчысь ногакывъяскöд.  Видлöй вежны ногакывъяссö кадакывйöн да орччöдöй, кодар кывтэ​часыс мичаджык, лöсяланаджык.

Сьöлöмыд ылькнитля, кор тэнад юр весьтöд «кур​лы-курлы» горзігтыр первойысь лэбзясны войвывлань паськыд бордъяса юсьяс да дзодзöгъяс. 2. Вына тöв гартіс ас гöгöрыс лым столбъяс, омлялöмöн нуис найöс водзö. (И.Коданёв) 3. Сувтовкерöмöн видзöдыштіс дедушыс лöня варовитысь сьöд визув вылö. (И.Торопов) 4. Чоры​да шпорöдчöмöн кыпöдчис кутшöмкö лэбач. (В.Торопов) 5. Тöлыс локтіс тэрмасьöмöн, ассьыс уджсö вöчис зіля, нюжмасьтöг. 6. Кыдз пу коръяс усигас ёна шарöдчисны. (С.Раевский) 8. Кынмалігöн нин вöв кызь йöртісны пыш му йöрö. (В.Торопов)

Содтöд удж (кывчукöрöн удж): 
Вайöдöй синонимъяс нюжмасьтöг, шарöдчисны кывъяслы. Лöсьöдöй  сёрникузяяс  тайö кывъясыскöд.
Донъялам ассьыным тöдöмлунъяс:

 - Мый выльторсö тöдмалінныд уджсö вöчигöн? Гашкö, кодлыкö мыйкö абу на гöгöрвоана,? Эмöсь-ö выль тема серти кутшöмкö  юалöмъяс?

6. Асшöр удж (прöверита ачымöс).  
213 удж. Лыддьöй И.Коданёвлысь висьтсö. Кутшöм темаыс гижöдыслöн? Сетöй ним.  Торъя чукöръясö гижалöй ногакывъяс да шöркывъяс.  
Кыдзкö тулысын ме ветлі вöрö. Кöнсюрö увтасінъясын пыр на куйліс сьöдасьыштöм, топалыштöм лым. Коръя пуяс сулалісны öта-мöд бердас йöжгыльтчöмöн, вель дыр на оз вевттьысьны выль коръясöн. Аддзи неыджыд косін, кöні сярвидзисны пув коръяс. Окота лои шойч​чыштны. Сэтшöм гажа да лöсьыд!

Син улö уси öтка кыдз пу. Кыз, джуджыд, уна вояс, тöдöмысь, сулалö. Пуыслысь улысса вожсö кодкö чегöма. Оз öд этшаöн волыны татчö. Чегöминас артмöма не​ыджыд розь. А сэтысь тюрöбöн петö зарава да кыдзлöн кыз кокöдыс исковтö муас. Видзöдлі гöгöр, абу-ö кöнкö сёйöд му, кöсйи тупкыны пуыслысь доймöминсö, но нем​тор эг аддзы.

Öткöн сулалысь кыдз вылö кысянькö виччысьтöг лэбыштісны да пуксисны кык пыста. Вожйысь вожйö чеччалігтыр лэччисны пыр улöджык и улöджык. Ме кöть зэв матын вöлі да лэбачьяслы бура тыдалі, пыстаяс збоялісны.

Лэччисны сійö увйöдзыс, кытысь вияліс зараваыс, пыксисны кокъяснас сюмöдö, вомнысö паськöдлöмöн кутісны кыявны зарава войтъяссö. Тяпкöдöны вомнысö чöскыдысла, весиг синсö куньласны.

Тадзи найö юисны-чöсмасисны бура дыр, сэсся лэб​зисны орчча пу вылö и пуксьöмöн тшöтш öтвылысь заводитісны сьывны.

Ме мöвпалі нюмъялöмöн. Вöлöмкö, войвыв лэбачьясыд коми йöз мозыс зараватö радейтöны.  
  Прöверитам асьнымöс (слайд 3 вылын вочавидзöм). 
Тэчам ( +) гижöма кö öшыбкаястöг, тэчам  (-) гижöма кö öшыбкаöн.
- Кодлöн эз вöв ни öти öшыбка?

-Кодлöн вöлі 2 – 3 öшыбка?

- А кодлöн унджык?

- Кыдзи донъяланныд  ассьыныд уджсö?  Полеяс вылö пуктöй аслыныд оценка. Мыйла  тадзи донъяланныд?

      7. Мöдпöвъёвтöм.

- Сувтöдöй öта-мöдлы юалöмъяс урок тема серти.

8. Рефлексия. 
- Кутшöм мог тіян вöлі урок водзын? Пöртім-ö тайö могсö?

- Ставсö-ö вермим вöчны урокын?

 - Мый ог на бура тöдö?

- Мый колö выльысь бура мöдпöвъёвтны?
- Донъялöй асьнытö, пуктöй – либö +, позьö некымын визь весьтö (слайд 4):
· Ме уджалі зэв бура.

· Ме кужи вöчны став уджсö.

· Ме ставсö гöгöрвои и ставсöяяяяя кужа, мый вöчим урок вылын.

· Ме эг ставсö куж.

· Менам эм юалöмъяс.
 Гортса удж: 

Гортса уджсö быдöн бöрйö ачыс. (Ногакывлысь суффиксъяс челядь кутасны видлавны мöд урок вылын, а 199 удж вöзйöма сы могысь, медым велöдчысь видлас ассьыс вынъяссӧ  выль тема видлалöмын).

 218 удж. Лыддьöй сёрникузяяссö. Торъя чукöръясö гижалöй ногакывъяс да шöркывъяс. 

1. Сöстöм лымйöн шоныда кышасьöм вöр дзиры​да югъялö лыдтöм эзысь киньясöн. (И.Торопов) 2. Ме, синмöс вештывтöг, дзорги туган йылын пукалысь кузь голяа ыджыд лэбач вылö. (И.Торопов) 3. Луныс шондiа, лöньысь-лöнь, татшöм лöньыс овлö сöмын вöр пытшкö дзебсьöм вадъясын. 4. Тэрыб Кок асывбыд нин ризъялiс-котралiс югыд шондiöн серöдöм, войся зэрöн сöстöммö-дöм вöрын. Сылы окота вöлi дугдывтöг лэбавны чöскыд сынöдöн тырöм ягъясöд да нюръясöд. 5. Юладорсянь пöльтысь тöвру мелiа ыркöдiс йöралысь пöсялöм вир-яйсö. Тэрыб Кок, аснас быттьö любуйтчигтыр, видзöдчис ворсöдчысь ваö. (И.Торопов) 6. Гораа бузгысь шоръяс тэрмасьöмöн васö нуисны Печораö. 7. Гожöмын моз югъялан шондiыс да сöстöм сынöдыс, праздник кежлö моз пелькöдчöм уличаясас зарни бусöн дзирдалысь кустъясыс да пуясыс – ставыс тайö кыпöдiс Алексей Фёдоровичлысь ловрусö. (Б.Шахов).
199 удж. Гижöй текстсö колялöм шыпасъяс содталöмöн. Скобкаясын сетöм кадакывъяссö вежöй ногакывъясöн, пасйöй суффиксъяссö.

Турун пуктан кадыд сик?са челядьлы праздник кодь вöлі.

Мыйта удай?чылö купай?чыны сöдз Эжваын, орд...ысьны юр (кыскавны) вöвъяс вылын. Тöв ныр моз панласьлім пажын кадö, Серкоясöс юктавны (лэччöдлы​ны) да шонд... (пуксьыны) нин конюшняö найöс (вайöдны). Но ме эг сöмын сы вöсна ви?чысь гожöм пуксьöмсö. Окота лои пöрнöй йöзкöд ылыс видз...яс вылö ветлыны, ас...ым вын-эбöс муртавны, гöрбушöн (ытшкыны).

Содтöд удж (кывчукöрöн удж)Вайöдöй синонимъяс панласьны, пöрнöй, муртавны кывъяслы.

Гöгöрвоöдöй торйöдöм кывъяслысь гижанногсö.
